
   
 
 
 
 
 
 
 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᑭᒃᑯᓕᒫᑦ ᓴᐅᓂᑦᑎᐊᕆᖕᓇᖅᑐᓂᑦ ᖃᐅᑕᒫᖅᓯᐅᑎᑐᖃᑦᑕᕆᐊᓖᑦ 
 
ᐱᒋᐊᕐᕕᖓ:  ᔭᓄᐊᕆ 13, 2025 
ᐃᓱᓕᕝᕕᖓ:  ᕕᕗᐊᕆ 13, 2025 
ᓄᓇᕗᓕᒫᒧᑦ 90 ᑎᑦᑕᑯᓗᐃᑦ         
  
ᑭᒃᑯᑐᐃᓐᓇᐃᑦ ᖃᐅᑕᒫᖅᓯᐅᑎᑐᖃᕆᐊᖃᖅᐳᑦ ᓴᐅᓂᑦᑎᐊᕆᖕᓇᖅᑐᒥᑦ ᑭᒍᑎᑦᑎᐊᕆᖕᓇᖅᑐᒥᓪᓗ. 
ᑎᒥᑦᑎᓐᓂᒃ ᐃᑲᔪᖃᑦᑕᕐᒥᔪᖅ ᓴᐅᓂᑦᑎᐊᕆᖕᓇᖅᑐᒥᒃ ᐱᕙᓪᓕᐊᓪᓗᓂ 
ᐱᕈᖅᐸᓪᓕᐊᑦᑎᐊᕐᓇᖅᖢᓂᓗ ᐱᕙᓪᓕᐊᑦᑎᐊᕐᓇᖅᖢᓂᓗ. ᖃᐅᑕᒫᖅᓯᐅᑎᑐᑦᑎᐊᖅᐸᒡᓗᓂ 
ᐱᒻᒪᕆᐅᔪᖅ ᑭᒃᑯᑐᐃᓐᓇᓄᑦ, ᐱᓗᐊᖅᑐᒥ ᓯᖓᐃᔪᓄᑦ, ᓄᑕᕋᓛᓄᑦ ᓄᑕᕋᓄᓪᓗ. 

ᖃᐅᑕᒫᖅᓯᐅᑎᑐᖃᑦᑕᙱᑉᐸᑕ, ᓄᑕᖅᑲᑦ ᓴᐅᓂᕐᓗᓕᕈᓐᓇᖅᑐᑦ, ᓴᐅᓂᖏᑦ ᐋᓐᓂᐊᖃᑦᑕᓕᕐᓗᑎᒃ 
ᐊᕿᓪᓕᔾᔪᑕᐅᕙᒃᖢᓂ ᓴᐅᓂᖏᓐᓄᑦ ᓂᐅᙵᖑᓐᓇᖅᖢᑎᒡᓗ. ᓄᓇᕗᒻᒥ, ᓯᕿᓐᓂᕐᒧᑦ ᓈᒻᒪᒃᑐᒥᑦ 
ᓴᐅᓂᑦᑎᐊᕆᖕᓇᖅᑐᖅᑖᕐᓇᙱᓚᖅ, ᑕᐃᒪᐃᒻᒪᑦ ᖃᐅᑕᒫᖅᓯᐅᑎᑐᖃᑦᑕᕆᐊᖃᓪᓚᕆᒃᐳᒍᑦ 
ᓂᕆᕙᒡᓗᑕᓗ ᓂᕿᑦᑎᐊᕙᖕᓂᒃ vitamin D−ᖃᑦᑎᐊᖅᑐᓂᒃ. ᐅᑯᐊ ᓂᖀᑦ 
ᓴᐅᓂᑦᑎᐊᕆᖕᓇᖅᑐᖃᖅᑐᑦ ᐃᖃᓗᒃ, ᒪᒃᑖᖅ, ᑎᖕᒥᐊᑦ ᐃᖃᓗᐃᓪᓗ ᓱᕙᖏᑦ, ᐃᒻᒧᒃ, ᒫᔾᔪᕇᓐ, 
ᔫᒍᑦᓗ ᐃᓚᓯᒪᔪᑦ ᓴᐅᓂᑦᑎᐊᕆᖕᓇᖅᑐᒥᑦ. 

ᖃᐅᑕᒫᑦ ᓴᐅᓂᑦᑎᐊᕆᖕᓇᖅᑐᒥᑦ ᖃᐅᑕᒫᖅᓯᐅᑎᑐᖃᑦᑕᖁᔭᐅᔪᑦ ᐅᑯᓂᖓ: 
• ᓄᑕᕋᓛᑦ ᒪᕐᕉᒃ ᑐᖔᓂᑦ ᐅᑭᐅᓖᑦ − ᒪᕐᕉᖕᓂᒃ ᑯᓯᖅᓯᕕᐅᕙᒡᓗᑎᒃ (800 IU)  

ᓄᑕᕋᓛᖅᓯᐅᑎᓂᑦ ᑯᓯᕆᐊᓕᖕᓂᑦ  ᖃᐅᑕᒫᑦ. 
• ᓯᖓᐃᔪᑦ − ᕿᑐᕐᙵᒃᓴᓖᑦ ᖃᐅᑕᒫᖅᓯᐅᑎᑦ ᐃᓚᖃᕐᓗᓂ 1000IU 

ᓴᐅᓂᑦᑎᐊᕆᖕᓇᖅᑐᒥᑦ ᖃᐅᑕᒫᑦ.   
• ᐊᒫᒪᒃᑎᑦᑎᔪᑦ ᐊᕐᓇᐃᑦ − ᑎᓕᐅᖅᑕᐅᔪᑦ ᐊᒫᒪᒃᑎᑦᑎᖃᑦᑕᖁᔭᐅᓪᓗᑎᒃ 

ᐊᔪᕐᓇᙱᓐᓂᓕᒫᖓᓂ ᓴᐅᓂᑦᑎᐊᕆᖕᓇᖅᑐᒥᓪᓗ 1000 IU ᖃᐅᑕᒫᖅᓯᐅᑎᑐᖅᐸᒡᓗᑎᒃ 
ᖃᐅᑕᒫᑦ. 

• ᓄᑕᖅᑲᑦ ᒪᕐᕉᖕᓂᒃ 18−ᒧᑦ ᐅᑭᐅᓖᑦ ᐃᓐᓇᐃᓪᓗ 50 ᐅᖓᑖᓂ ᐅᑭᐅᓖᑦ − 400 IU 
ᓴᐅᓂᑦᑎᐊᕆᖕᓇᖅᑐᑦ ᖃᐅᑕᒫᖅᓯᐅᑎᓂᑦ. 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐃᓗᐊᖅᓴᐃᔨᑦ ᓄᓇᓕᖕᓂ ᐋᓐᓂᐊᕕᖕᓂ ᐊᒻᒪ ᐊᕕᒃᑐᖅᓯᒪᔪᓂ ᐅᖁᒪᐃᓐᓂᕐᓂᐊᕐᕕᖕᓂ, 
ᐃᓗᐊᖅᓴᐃᔨᓪᓗ ᐃᖅᑲᓇᐃᔭᖅᑐᑦ ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᖕᒥ ᓯᖓᐃᔪᓕᕆᔨᑦ/ᓄᑕᖅᑲᑦ 
ᐱᓕᕆᐊᖏᓐᓂᒃ ᐱᔪᓐᓇᕐᓂᖃᖅᐳᑦ ᑐᓂᓯᔪᓐᓇᖅᖢᑎᒃ ᑕᖅᑭᒧᑦ ᐊᑕᐅᓯᕐᒧᑦ ᖃᐅᑕᒫᖅᓯᐅᑎᓂᒃ 
ᖃᔅᓯᑐᐃᓐᓇᕐᓂᒃ ᐅᑭᐅᓕᖕᓄᑦ. ᐃᓗᓪᓕᖅᑕᐅᒃᑲᓐᓂᕈᓐᓇᖅᑐᑦ ᐄᔭᒐᖅᑖᕐᕕᖕᓂ. ᓄᓇᕗᒻᒥ 
ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᖅ ᐊᑭᓖᓲᑦ ᖃᐅᑕᒫᖅᓯᐅᑎᓂᒃ 
ᖃᔅᓯᑐᐃᓐᓇᓂᒃ, ᕿᑐᕐᙵᒃᓴᓕᖕᓄᑦ ᖃᐅᑕᒫᖅᓯᐅᑎᑦ ᐊᒻᒪᓗ ᖃᐅᑕᒫᖅᓯᐅᑎᓂᒃ ᐄᔭᒐᕐᓂᒃ 
ᓄᑕᖅᑲᓄᑦ 11 ᐅᑭᐅᓕᖕᓄᑦ ᑎᑭᓪᓗᒍ.   

ᑐᑭᓯᒋᐊᒃᑲᓐᓂᕈᒪᒍᕕᑦ ᓴᐅᓂᑦᑎᐊᕆᖕᓇᖅᑐᑦ ᖃᐅᑕᒫᖅᓯᐅᑎᑦ ᒥᒃᓵᓄᑦ ᐋᓐᓂᐊᕐᕕᔅᓯᓐᓄᑦ 
ᐅᐸᒡᓗᑎᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:   

ᐱᐊᕆ ᐃᐊᓱ  
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ  
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  
867-975-5712  
heacommunications@gov.nu.ca  

